 Коми Республикаса олысьяслы кутасны сетны  дон босьттӧг  юридическӧй отсӧг.

Коми Республикаса Юралысь Вячеслав Гайзерӧн пыртӧм  лӧсялана  оланпас баласӧ  вынсьӧдісны Коми Республикалӧн Каналан Сӧветса депутатъяс.

 «Йӧзлысь инӧда тӧдӧмлунъяс содтӧмын да наӧн колана ногӧн вӧдитчӧмын отсӧг сетӧмыс  -  тайӧ зэв тӧдчана мог, мый пуктӧма Веськӧдлан котыр водзын. Быд морт, кодлӧн эмӧсь инӧдъяскӧд йитчӧм юалӧмъяс, вермӧ тӧдмавны ӧтуввезын либӧ шыӧдчыны Коми Республикаса Юралысь дорӧ республиканскӧй шыӧдчанінын «Дон босьттӧг юридическӧй бюролӧн» консультация вылӧ урчитӧм кадӧ. Дон босьттӧг юридическӧй отсӧг сетӧны опыта специалистъяс. Выль оланпас пыртӧмыс  сетас позянлун паськӧдны тайӧ уджсӧ. Воссясны выль юридическӧй канму бюрояс, сідзжӧ адвокатъяс кутасны сетны дон босьттӧг юридическӧй отсӧг  да таысь налы кутасны мынтыны  компенсация» - тӧдчӧдіс Вячеслав Гайзер оланпас бала йылысь сёрнитігӧн. 

*** «Коми Республикаын дон босьттӧг юридической отсӧг юалӧмъяс йылысь» оланпас торйӧдӧ Федеральнӧй оланпасӧн урчитӧм  уджмогъяссӧ  Коми Республикаса Каналан Сӧвет да Коми Республикаса Веськӧдлан котыр  костын. Сідзжӧ оланпасын индӧма Коми Республикаын олысь Россия Федерацияса  гражданалысь категорияяс, кодъяслӧн эм инӧд дон босьттӧг юридическӧй  отсӧг вылӧ.

